
	УУЖИМ СЭТГЭЛТ МАДИ 

	“УЛСЫН ХЭВЛЭЛИЙН ГАЗАР” Улаанбаатар хотноо 1987 онд эрхлэн хэвлүүлсэн “БАН НУТГИЙН МАРТА (арабын өгүүллэгүүд)” номоос

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

УУЖИМ СЭТГЭЛТ МАДИ

	Орчуулсан Н. Ханой

	 

	Суайрийн ойролцоох Акирын толгой бол хуучны уламжлалыг хадгалсан жинхэнэ араб өвгөн  Мадийн манаж хамгаалдаг эртний судлалын малтлагын газар байлаа. Намайг эртний судлаач болоход эртний дурсгалт зүйлийг хамгаалах үндэсний хорооны анхны шинжилгээний ангид оролцох нэр төртэй үүрэг ноогдсон юм. Тэнд надад жирийн араб хүний өгөөмөр чанарыг бие сэтгэлээрээ мэдрэх завшаан тохиолдож билээ.

	Бид малтлагын газраас Мадийн овоохой хүртэлх замын дунд хэрд толгойн бэлд майхнаа босголоо. Овоохой нь торлогоор сүлжин хийсэн, шувууны үүр мэт бөгөөд агаараар дутна гэх зовлонгүй ажээ. Мадийн хөрөнгө нөөц нимгэн, бүх зочдыг хооллоно гэвэл түүний хувьд тун бэрх юм болох байлаа. Гэвч манайхны ажилчдад гурил, цай, чихэр бас бус юм байсан болохоор Мади ганц үнээнээсээ хагацах аюулд нэрвэгдсэнгүй. Тэгээд ч манайхны ирсэн явдал түүнийг ийм хүнд асуудалд оруулчихна гэдгийг бид төсөөлөө ч үгүй байсан юм. Мади бол бөглүү хөдөө нутгийн, хотын эрээн мяраан амьдрал огт хөндөөгүй, эгэл жирийн хүн байлаа. Тэр зэлүүд газар амьдрахын зовлонг эхнэр, охин, үнээ гуравтайгаа хуваалцан сахиулын амаргүй албаа хичээнгүйлэн гүйцэтгэдэг байв.

	Мади бүр багаасаа эртний судлалын малтлагын газрыг манаж эхэлжээ. Тэр дэлхийн нэгдүгээр дайныг хүртэл Иракт байсан германы шинжилгээний ангийг санагалзан дурсах дуртай байлаа. Түүний санаанд аль дивангарын сайн сайхан өдрүүдийн хөгтэй түүх хоногшсон байх бөгөөд тэр өдрүүд эргэлтгүй өнгөрсөн гэж бодохоос нулимс дуслуулах нь цөөнгүй.

	Мади ажилдаа зүрх сэтгэлээ зориулсан хүн байлаа. Түүний ажлын хэнээ зүтгэл нь биднийг бүр тарчилгаж орхиж билээ. Ялангуяа хуучин цагийн буу бариад шөнөжингөө манай хэдэн майхныг тойрон гэлдрэх нь нэн зүдэргээтэй. Бас тэгээд шөнөдөө дор хаяж хоёр удаа буудахгүйгээр өнжинө гэж байхгүй. Жиннийг1 буудсан хэмээн тайлбарладаг байлаа. Түүний нүд нэлээд муудсан болохоор Жинн гэгч рүүгээ үхлийн хар тугалга илгээж, хавийн нохдыг шуугиулсан буун дуу хэзээ тачигнахыг бид урьдчилан тааварлаж чаддаггүй байлаа.

	Майхнаасаа шөнө гарах болсон хэн боловч өөрийгөө нөгөө ертөнцөөс ирсэн юм биш, өөрийн хүн байна гэдгээ заавал нотлох хэрэгтэй болно. Өдөр нь бид Мадийн шөнийн баатарлаг үйлсийн тухай үй олон хулгайчийг хэрхэн хүйс тэмтэрч орхисон тухайг нь ярьж хөхрөлдөнө. Удалгүй Мади биднийг хөгжөөх үүрэгтэй гэж үзэх болсон билээ.

	Малтлагын улирал дуусахад бид Багдад руугаа буцах болж майхан хүрээгээ буулгаж эмхэлж байтал Мади хүрч ирэв.

	Тэгээд сүргээ хоёр дахин өсгөхийн тулд дахин нэг үнээ худалдан авах мөнгө хэрэгтэй байгаагаа ичиж зовсондоо ээрэн байж арайхийн тайлбарлав. Бидний өгөөмөрт бат итгэдэг байсан болохоор байгаа хэдийгээ шавхаж, хүрэлцэх мөнгө өгч, наймаа хийгээд ирэх ганц өдрийг чөлөөлөхөөс өөр арга байсангүй.

	Гэтэл Мади буцаж ирээд бидэнд зориулан үдийн хоол бэлтгэсэн байхад нь бид ямар их гайхсан гэж санана. Үнэн хэрэгтээ тэр үнээ авахыг бодсонгүй нь илэрхий боллоо.

	Малынхаа толгойг нэмэгдүүлж, амьжиргаагаа дээшлүүлснээс эртний арабын уламжлалт зочломтгой занг эрхэмлэсэн нь дээр гэж үзжээ.

	Мадигийн өгөөмөр, уудам сэтгэл морь, галт тэрэг, онгоцоор зорчих аянчин, жуулчдын дунд домогт Хатим-ат Темгийн2 алдар нэрээс дутуугүй түгэн алдаршсан гэж бодохоос л царай нь баярлан гийх ажээ.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1987 онд эрхлэн хэвлүүлсэн “БАН НУТГИЙН МАРТА (арабын өгүүллэгүүд) номын ОРШИЛ

	Дэлхийд 80 гаруй сая араб байдаг бөгөөд тэдгээр нь Өмнөд Ази, Хойд болон Зүүн Хойд Африк, Арабын хойгт голлон амьдардаг ажээ.

	Арабчуудын ихэнх нь Египет, Алжир, Ирак, Ливан, Ливи, Кувейт, Марокко, Саудын арав, Сири, Судан, Сомали, Тунис зэрэг оронд оршин суудаг юм.

	Арабын орнууд нь утга зохиолын түүний дотор аман зохиолын баялаг өв уламжлалтай бөгөөд үлгэр домог, зүйр цэцэн үг, яруу найраг дээр үеэс эхлэн их хөгжин өргөн дэлгэрчээ.

	Харин орчин үеийн утга зохиолд чухал байр эзэлдэг өгүүллэг нэлээд хожуу XIX зууны хоёрдугаар хагаст бий болжээ.

	Арабын өгүүллэгийг араб дахины сонгодог зохиол Европын орнуудын болон оросын зохиолчдын өгүүллэгийн нөлөөгөөр үүсэж хөгжсөн гэж үздэг юм.

	Арабын өгүүллэгийг үүсгэн хөгжүүлэхэд Египетийн зохиолч ах дүү Теймур, Ливаны зохиолч Амин Рейхани, Жубран Халиль Жубран, Михаил Нуайме нарын зэрэг олон мастер их хувь нэмэр оруулжээ.

	Арабын өгүүллэгүүд нь харийн булаан эзлэгчид, нутгийн харгис этгээдүүдийн эсрэг арабын ард түмний хийж байгаа шударга тэмцэл, хүн амын өргөн давхаргыг хамардаг тариачид, ажилчид, зарц нарын амьдралыг тод томруун харуулдаг юм.

	Арабын өгүүллэгүүдийн нэг онцлог нь нийгмийн тэгш бус явдал, олон жилийн уламжлалт хоцрогдсон ёс суртахуун, зан заншил, ялангуяа бүсгүйчүүдийн эрх мэдэлгүй байдал, тэдгээрийн бэрх амьдрал шударга тэмцлийг өргөн дэлгэр үзүүлдэгт оршино.

	Арабын өгүүллэгүүдийг тэмцэл, уянгыг чадамгай хослуулдаг онцлогтой гэж үздэг ажээ.

	Арабын утга зохиолын үндэслэгчийн нэг Жубран Халиль Жубраны зохиол «Бан нутгийн Марта» хэмээх өгүүллэгээр нэрлэсэн энэхүү номд Арабын арван дөрвөн орны сонгодог болон орчин үеийн нэрт 42 зохиолчийн 40 гаруй өгүүллэгийг оруулав.

